ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 5-Ի ԹԻՎ 1936-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒՆԻՍԻ 29-Ի ԹԻՎ 867-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ՎԵՐԱԲԵՐՅԱԼ

	N
	Առարկության, առաջարկության
հեղինակը,գրության ստացման ամսաթիվը,
գրության համարը
	Առարկության, առաջարկության
բովանդակությունը
	Եզրակացություն
	Փոփոխություններ

	1.




	ՀՀ աշխատանքի և սոցիալական հարցերի նախարարություն, գրություն թիվ ՍՍ/5398-18,
2018-05-30
	Առաջարկություններ և դիտողություններ չկան:

	---
	---

	2.

	ՀՀ ֆինանսների նախարարություն, գրություն թիվ 03/27-2/9685-18,
2018-05-31
	        1.  «Հայաստանի Հանրապետության կառավարության 2002 թվականի դեկտեմբերի  5-ի թիվ 1936-Ն որոշման մեջ լրացումներ կատարելու մասին» ՀՀ կառավարության որոշման նախագծի 1-ին կետով լրացվող 1.2 կետի 2-րդ ենթակետում անհրաժեշտ է նշել համապատասխան հավելվածի թիվը:


2. «Նորմատիվ իրավական ակտերի մասին» ՀՀ օրենքի 17-րդ հոդվածի 7-րդ մասի համաձայն` ենթաօրենսդրական նորմատիվ իրավական ակտի մասերին հղում կատարելիս պետք է նշել իրավական ակտի կրճատ անվանումը, կետի, ենթակետի կամ պարբերության համարը: Ելնելով վերոգրյալից գտնում ենք, որ «ՀՀ կառավարության 2002 թվականի հունիսի 29-ի թիվ 867-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի 1-ին կետի 1-ին ենթակետում ՀՀ կառավարության 2002 թվականի հունիսի 29-ի թիվ 867-Ն որոշմանը հղում կատարելիս անհրաժեշտ է նշել որոշման կետը, այնուհետև` ենթակետը:
	1. Ընդունվել է:








2. Ընդունվել է:
	1. Նախագծում կատարվել է փոփոխություն: 






2. «ՀՀ կառավարության 2002 թվականի հունիսի 29-ի թիվ 867-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծում կատարվել է փոփոխություն:

	3.
	ՀՀ առողջապահության նախարարություն, գրություն թիվ 100/15968-18, 
2018-05-30

	Քանի որ ՀՀ առողջապահության նախարարության կողմից արդեն կազմվել է «Հայաստանի Հանրապետության կառավարության 2002 թվականի հոկտեմբերի 5-ի N 1936-Ն որոշման մեջ փոփոխություններ և լրացումներ  կատարելու մասին» Հայաստանի Հանրապետության կառավարության որոշման նախագիծ, այն շրջանառվել է շահագրգիռ գերատեսչություններ, տեղադրվել է իրավական ակտերի նախագծերի հրապարակման միասնական կայքում և ներկայացվելու է ՀՀ կառավարության աշխատակազմ: Առաջարկում եմ Ձեր կողմից ներկայացված նախագծի կառուցվածքը նույնականացնել վերոնշյալ նախագծի հետ (կից ներկայացնում եմ օրինակը) և կազմակերպել քննարկում առողջապահության ոլորտի համապատասխան մասնագետների մասնակցությամբ:
Հայաստանի Հանրապետության կառավարության 2002 թվականի հունիuի 29-ի N 867 որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկները կներկայացվեն քննարկման ժամանակ:
	Ընդունվել է:
ՀՀ առողջապահության նախարարության աշխատակազմի ներկայացուցիչների հետ համատեղ քննարկման արդյունքում խմբագրվել է:
	Նախագծում կատարվել է փոփոխություն:

	4. 
	ՀՀ Մարդու իրավունքների պաշտպան, գրություն թիվ 01/14.2/3015-18,
2018-06-18
	Հայաստանի Հանրապետության կառավարության 2002 թվականի հունիսի 29-ի N 867-Ն որոշման մեջ փոփոխություն և լրացում կատարելու մասին և Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման մեջ լրացումներ կատարելու մասին Հայաստանի Հանրապետության կառավարության որոշումների նախագծերը ուսումնասիրվել են ՀՀ մարդու իրավունքների պաշտպանի աշխատակազմում:
[bookmark: _Hlk510714988]Նախագծերը նպատակ են հետապնդում բարելավել քրեակատարողական հիմնարկներում առողջության պահպանման քաղաքականությունը՝ ներհյուսված և համահունչ լինելով առողջության պահպանման ազգային քաղաքականությանը: Այս մասին է վկայում նաև բժշկական օգնության և լիցենզավորման ընդհանուր կարգի տարածումը կալանավորված անձանց և դատապարտյալների բժշկական օգնության և սպասարկման համար հատուկ ստեղծված կազմակերպությունների նկատմամբ:
Սակայն, Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման մեջ լրացումներ կատարելու մասին Հայաստանի Հանրապետության կառավարության որոշման նախագծով (այսուհետ՝ Նախագիծ) չեն բխում վերոշարադրյալ նպատակից: Այսպես, Նախագծով առաջարկվում է Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշումը լրացնել Հավելված 3-ով՝ սահմանելով կալանավորված անձանց և դատապարտյալների համար ստեղծված բժշկական կազմակերպությունների կողմից տրամադրվող բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները, որոնք արդեն իսկ սահմանված են Կառավարություն վերոնշյալ որոշմամբ:
Քրեակատարողական բժշկությունը հանրային առողջապահության ոլորտում ընդգրկելու տեսանկյունից աննպատակահարմար է առանձին հավելվածի ներդրումն այն պարագայում, երբ Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 1-ով և 2-ով հաստատում է.
ա) պոլիկլինիկաների (խառը, մեծահասակների և մանկական), առանձին մասնագիտացված կաբինետների, ընտանեկան բժշկի գրասենյակների, գյուղական բժշկական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների գործունեության համար անհրաժեշտ տեխնիկական և մասնագիտական որակավորման պահանջներն ու պայմանները.
բ) հիվանդանոցային (մասնագիտացված) բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները:
Վերոշարադրյալի հաշվառմամբ՝ կալանավորված անձանց և դատապարտյալների համար ստեղծված բժշկական կազմակերպությունների կողմից տրամադրվող բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջների և պայմանների առանձին հավելվածով սահմանելու անհրաժեշտությունը բացակայում է:
Առանձին հավելվածի փոխարեն Նախագծով կարող են սահմանվել այն առանձնահատկությունները, որոնք բնորոշ են քրեակատարողական համակարգում բժշկական օգնությունն ու սպասարկումը պատշաճ կազմակերպելու համար՝ դրանց առկայության դեպքում:
	Ընդունվել է ի գիտություն:
[bookmark: _Hlk513801469][bookmark: _Hlk510867615]ՀՀ կառավարության 2018 թվականի մարտի  1-ին թիվ 204-Ն որոշմամբ ստեղծվել է  «Քրեակատարողական բժշկության կենտրոն» պետական ոչ առևտրային կազմակերպությունը, որի գործունեության առարկան է ՀՀ ԱՆ քրեակատարողական հիմնարկներում պահվող կալանավորված անձանց և դատապարտյալների առողջության պահպանումը և վերականգնումն է, իսկ գործունեության նպատակը ՀՀ ԱՆ քրեակատարողական հիմնարկներում պահվող կալանավորված անձանց և դատապարտյալներին պատշաճ բժշկական օգնության և սպասարկման ծառայությունների մատուցումն է: 
Հարկ է նշել, որ բանտային առողջապահության բնագավառին բնորոշ են մի շարք առանձնահատկություններ, որոնցով պայմանավորված այս ոլորտում գործունեության ծավալումը չի կարող նույնանալ հանրային առողջապահության ոլորտում գործունեություն ծավալող այլ բժշկական կազմակերպությունների հետ: Մասնավորապես, եթե արտահիվանդանոցային բժշկական օգնություն և սպասարկում իրականացնող կազմակերպություններում չի պահանջվում շուրջօրյա հերթապահություն, ապա քրեակատարողական հիմնարկներում սահմանվում է շուրջօրյա հերթապահություն: Բացի այդ, բանտային առողջապահության ոլորտի առանձնահատկությունները դրսևորվում են նաև անհետաձգելի բժշկական օգնության, քրեակատարողական հիմնարկներում հատուկ հիվանդությունների և այլ ոլորտներում: 
Հարկ է նաև նշել, որ ՀՀ կառավարության 2018 թվականի մարտի  1-ի թիվ 204-Ն որոշման ընդունմամբ ազդարարվել է քրեակատարողական բուժօգնության ծառայության՝ ՀՀ ԱՆ քրեակատարողական ծառայության ենթակայությունից դուրս գալու, ՀՀ ԱՆ ենթակայության ներքո տեղափոխվելու և ըստ այդմ բժշկական օգնության և սպասարկման ծառայություններ մատուցելու գործընթացի մեկնարկը: Նշված գործընթացի հիմնական նպատակը քրեակատարողական բուժօգնության ծառայության մասնագիտական անկախության ապահովումն է և աստիճանաբար, փուլային կարգով հանրային առողջապահական համակարգին վերջինիս ինտեգրումը: 
Ընդ որում, վերը նշված գործընթացի յուրաքանչյուր փուլում ձեռնարկվող  ցանկացած միջոցառում անհրաժեշտ է իրականացնել բանտային առողջապահական համակարգի առանձնահատկությունների հաշվառմամբ՝ հիմք ընդունելով ոչ միայն բանտային առողջապահական համակարգի արդի հիմնախնդիրները, այլև առկա կարիքները և դրանց լուծման առավել արդյունավետ ուղիները: Ըստ այդմ, ներկայացված նախագծով նախատեսվել են այնպիսի իրավակարգավորումներ, որոնք իրենց էությամբ համապատասխանում են բանտային առողջապահական ոլորտի արդի հիմնախնդիրներին, և որոնք հետագայում ամուր հիմք են հանդիսանալու հանրային առողջապահության ոլորտին՝ բանտային առողջապահության համակարգի ամբողջական ինտեգրման համար: Ներկայումս ընդունված տարբեր ակտերում առկա այն կարգավորումները, որոնք վերաբերելի են քաղաքացիական բժշկական հաստատություններին չեն կարող այս փուլում ամբողջական ծավալով կիրառվել նաև բանտային առողջապահության ոլորտում՝ հաշվի առնելով այն, որ բանտային առողջապահության համակարգը ինտեգրված չի եղել հանրային առողջապահության համակարգին և այդ կապակցությամբ ներկայումս ձեռնարկվող բարեփոխումներով նոր է միայն ազդարարվել հանրային առողջապահության ընդհանուր համակարգին քրեակատարողական բուժօգնության ծառայության ինտեգրման փուլի մեկնարկը:
 
	

	
	
	1. Նախագծի 1-ին կետի 2-րդ ենթակետով առաջարկվող 1.2-րդ կետի սահմանման պահանջում 2-րդ ենթակետով ամրագրված չէ հավելվածի համարը:
Ուստի, նշված ենթակետում «հավելված» բառից հետո անհրաժեշտ է լրացնել «N 3» արտահայտությունը
	Ընդունվել է:
	Նախագծում կատարվել է փոփոխություն:

	
	
	2. Նախագծի 1-ի կետի 2-րդ ենթակետով առաջարկվող 1.2-րդ կետի 1-ին և 2-րդ ենթակետերում ամրագրված սահմանումները չեն համապատասխանում Նախագծին կից Հավելվածի 1-ին և 2-րդ գլխի վերնագրերին:
	Ընդունվել է մասնակի:
	Նախագծում կատարվել է փոփոխություն:

	
	
	3. Նախագծի 3-րդ կետով առաջարկվում է Երևան քաղաքի և մարզերի բազմապրոֆիլ բժշկական հաստատություններում կալանավորված անձանց և դատապարտյալների հիվանդանոցային բժշկական օգնությունը և սպասարկումը պատշաճ կազմակերպելու նպատակով առանձնացնել վերահսկվող բաժանմունքներ:
Սակայն Նախագիծը և դրա հիմնավորումները չեն անդրադառնում այն հարցին, թե արդյոք նպատակահարմար է Հայաստանի Հանրապետության բոլոր մարզերում կամ Երևան քաղաքի բոլոր բազմապրոֆիլ բժշկական հաստատություններում ունենալ նախատեսվող բաժանմունքը:
	Ընդունվել է:
	Նախագծում կատարվել է փոփոխություն:

	
	
	4. Նախագծին կից Հավելվածի համարակալումը չի համապատասխանում Նախագծի 1-ին կետի 1-ին ենթակետով առաջարկվող գ) ենթակետին:
	Ընդունվել է:
	Նախագծում կատարվել է փոփոխություն:

	
	
	5. Նախագծի Հավելվածի առաջին գլխի 1-ին կետը սահմանում է առողջության առաջնային պահպանման բժշկի կաբինետի, որպես արտահիվանդանոցային բժշական օգնություն և սպասարկում ապահովող օղակի և առանձին մասնագիտացված կաբինետների գործունեության համար անհրաժեշտ տեխնիկական և մասնագիտական որակավորման պահանջներն ու պայմանները, սակայն պարզ չէ յուրաքանչյուր քրեակատարողական հիմնարկում տրամադրվող բժշկական ծառայության ծավալը, այն է՝ բժշկական մասնագիտացված կաբինետներից որոնք պետք է գործեն յուրաքանչյուր քրեակատարողական հիմնարկում կամ արդյոք նրանցից յուրաքանչյուրը պետք է ունենա առաջարկվող բոլոր կաբինետները: 
Նախագծով քրեակատարողական հիմնարկներում պարտադիր մատուցվող բժշկական ծառայություններից հստակեցված է միայն հոգեբուժական օգնությունը, ինչպես նաև կանանց համար նախատեսված քրեակատարողական հիմնարկում՝ գինեկոլոգիական կաբինետի առկայությունը: Միաժամանակ, հստակ չէ, թե ինչ սկզբունքներ են առաջարկվում քրեակատարողական հիմնարկը բժշկական ծառայության մասնագիտացված կաբինետներով համալրելու համար:
Ուստի, անհրաժեշտ է սահմանել յուրաքանչյուր քրեակատարողական հիմնարկում տրամադրվող բժշկական ծառայության ծավալը՝ մասնագիտացված կաբինետների տեսակները և դրանցից յուրաքանչյուրում տրամադրվող բուժօգնության ծավալը:
	Ընդունվել է մասնակի[footnoteRef:1]: [1:  Արտահիվանդանոցային և հիվանդանոցային բժշկական օգնության և սպասարկման ծավալի հարցը, այն մասով, որը վերաբերում է քրեակատարողական հիմնարկներում, ինչպես նաև կալանավորված անձանց և դատապարտյալների համար ստեղծված բժշկական կազմակերպության գործունեության հիմնական վայրում իրականացվող բժշկական օգնության և սպասարկման ծավալին, կարգավորված է նախագծի 1.2 կետով:] 

	Նախագծում կատարվել է փոփոխություն:

	
	
	6. Նախագծով առաջարկվող Հավելվածում չեն ներառվել Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 1-ով ընտանեկան բժշկի գրասենյակների համար սահմանված բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները, որի կապակցությամբ Նախագծում համապատասխան հիմնավորումները բացակայում են: 
Այսպես, Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 1-ի 4-րդ կետի 10-րդ ենթակետի համաձայն՝ ընտանեկան բժշկի գրասենյակների համար անհրաժեշտ սարքավորումների և բժշկական գործիքների ցանկում ներառված գինեկոլոգիական հետազոտման բազկաթոռը դուրս է մնացել Նախագծի Հավելվածի 1-ին գլխի 1-ին կետով սահմանված ընդհանուր պրակտիկայի բժշկի կաբինետի սարքավորումների և բժշկական գործիքների ցանկից, սակայն մանկաբարձական գործիքների հավաքածուն մնացել է ցանկում: 
Հարկ է նշել, որ ազատությունից զրկված անձինք, այդ թվում՝ տղամարդիկ, կարիք են ունենում կոլոնոսկոպիայի կամ անալ զննության, որն իրականացնելու համար անհրաժեշտ է գինեկոլոգիական հետազոտման բազկաթոռ:
Ուստի, Նախագծի Հավելվածի 1-ին գլխի 1-ին կետում անհրաժեշտ է նախատեսել գինեկոլոգիական հետազոտման բազկաթոռ, միաժամանակ՝ նույն կետից հանել մանկաբարձական գործիքների հավաքածուն և ներառել գինեկոլոգիական կաբինետի համար սահմանվող ցանկում:
	Ընդունվել է մասնակի[footnoteRef:2]: [2:  Մասնագիտական քննարկման արդյունքները վկայում են, որ բազում երկրներում կոլոնոսկոպիայի կամ անալ զննություն իրականացնելու համար անհրաժեշտ  գինեկոլոգիական հետազոտման բազկաթոռ ունենալու պահանջը ֆակուլտատիվ է, և այդ հետազոտությունները կարող են իրականացել նաև առանց նման բազկաթոռի:] 


	Նախագծում կատարվել է փոփոխություն:

	
	
	7. Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 1-ի 4-րդ կետի 30-րդ ենթակետի նորածնի բարուրման սեղանը նախատեսված չէ Նախագծի Հավելվածի 1-ին գլխի 1-ին կետում այն պարագայում, երբ ՀՀ քրեակատարողական օրենսգրքի 82-րդ հոդվածի համաձայն՝ դատապարտյալին կարող է թույլատրվել երեխայի (մինչև երեք տարեկան) հետ համատեղ բնակություն: 
Ուստի, առաջարկում ենք Նախագծի Հավելվածի 1-ին գլխի 1-ին կետում նախատեսել նորածնի բարուրման համար սեղան (առնվազն «Աբովյան» քրեակատարողական հիմնարկում): 
	Չի ընդունվել: 
Վկայակոչված դրույթները կարգավորում են քաղաքացիական բժշկական հաստատության ընտանեկան բժշկի կաբինետի հագեցվածությունը: Ընտանեկան բժշկի մասնագիտական գործողությունների շրջանակը, համաձայն ՀՀ կառավարության 2004 թվականի ապրիլի 8-ի թիվ 539-Ն որոշման, ի թիվս այլոց, ընդգրկում է մանկաբուժության ոլորտի մասնագիտական կարողություններ: Մինչդեռ, ներկայացված նախագծով առաջարկվում է քրեակատարողական հիմնարկների տարածքներում ձևավորել առողջության առաջնային պահպանման կաբինետներ, որոնց բժիշկները ընտանեկան բժիշկներ չեն հանդիսանալու և չեն կատարելու ընտանեկան բժիշկներին վերապահված պարտականությունների ամբողջ ծավալը: 
Միաժամանակ պետք է նկատի ունենալ, որ քրեակատարողական հիմնարկներում ծավալվելիք բժշկական ծառայությունները, համաձայն քրեակատարողական օրենսդրության, ՀՀ կառավարության 2018 թվականի մարտի  1-ին թիվ 204-Ն որոշման, ինչպես նաև «Քրեակատարողական բժշկության կենտրոն» ՊՈԱԿ-ի կանոնադրության, նախատեսված են կալանավորված անձանց և դատապարտյալների, այլ ոչ թե հանգամանքների բերումով կալանավորված կամ դատապարտյալ ծնողի մոտ գտնվող երեխաների բժշկական օգնության և սպասարկման կազմակերպման համար: Այս դեպքերում երեխայի բժշկական օգնությունը և սպասարկումը պետք է կազմակերպվի քաղաքացիական բժշկական հաստատություններում՝ մանկաբույժների կամ ընտանեկան բժշկի որակավորում ունեցող մասնագետների կողմից այլ երեխաների հետ հավասար հիմունքներով՝ ՀՀ օրենսդրության պահանջներին համապատասխան: 
	

	
	
	8. Նախագծի Հավելվածի 1-ին գլխի 1-ին կետի 11-րդ և 12-րդ ենթակետերում համապատասխանաբար հասակաչափ և կշեռք նախատեսվել է միայն մեծահասակների համար, այնինչ, ինչպես վերևում արդեն նշվեց, դատապարտյալին կարող է թույլատրվել երեխայի հետ համատեղ բնակություն:
Ուստի, առաջարկում ենք Նախագծի Հավելվածի 1-ին գլխի 1-ին կետում նախատեսել մանկական հասակաչափ և կշեռք:
	Չի ընդունվել: Տես՝ 7-րդ կետով ներկայացված դիտողության եզրակացությունը:
	

	
	
	9. Նախագծի հիմքում ընկած Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 1-ի 4-րդ կետի կադրային հագեցվածության 3-րդ պարբերության պահանջներն ընդգրկված չեն Նախագծի Հավելվածում:
Նշված պահանջները, ընդհանուր առմամբ, հանգում են հետևյալին.
1) մեկանգամյա օգտագործման ներարկիչներ,
2) արյան փոխներարկման սիստեմաներ,
3) արյան փոխներարկման կանգնակ,
4) բիքսեր,
5) թանզիֆե դիմակներ,
6) բժշկական քննության կոշտ բազմոց,
7) ներերակային ներարկման սեղան,
8) գլյուկոմետր` արյան մեջ շաքարը շտապ որոշելու համար,
9) գլուկոմետրի շերտիկներ (ստրիպներ),
Միաժամանակ, նախատեսված չեն շինաներ և հոսող ջրով լվացարան (Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 1-ի 33-րդ կետի 4-րդ և 6-րդ ենթակետեր):
Հաշվի առնելով վերոշարադրյալը՝ առաջարկում ենք Նախագծի Հավելվածի 1-ին գլխի 1-ին կետով սահմանված առողջության առաջնային պահպանման բժշկի կաբինետի համար ավելացնել նաև վերոշարադրյալ պահանջները:
	Ընդունվել է մասնակի[footnoteRef:3]:  [3:  Հարկ է նշել, որ ընդունարանի հագեցվածության պահանջներմ նույնն է, ինչ Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 1-ի 33-րդ կետով նախատեսված պահանջները:] 

	Նախագծում կատարվել է փոփոխություն:

	
	
	10. Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 1-ի 1.13-րդ, 1.14-րդ և 4-րդ կետերից յուրաքանչյուրի կադրային հագեցվածության 3-րդ ենթակետով նախատեսված է կրտսեր բուժաշխատող, ինչը սակայն նախատեսված չէ Նախագծի Հավելվածում: 
Ուստի, առաջարկում ենք Նախագծի Հավելվածի 1-ին գլխի 8-րդ կետի լրացուցիչ պահանջներով նախատեսել առնվազն մեկ կրտսեր բուժաշխատող:
	Ընդունվել է ի գիտություն: 
Հաշվի առնելով այն, որ կրտսեր բուժաշխատողների հիմնական ֆունկցիան սանիտարական օրենսդրության հետ կապված պահանջների պահպանման գործառույթի իրականացումն է, հիմք ընդունելով այն, որ ՀՀ կառավարության 2018 թվականի մարտի 1-ի թիվ 204-Ն որոշման 5-րդ կետի 6-րդ ենթակետի համաձայն  Հայաստանի Հանրապետության արդարադատության նախարարին է վերապահված «Քրեակատարողական բժշկության կենտրոն» պետական ոչ առևտրային կազմակերպության հաստիքների քանակի և անվանացանկի հաստատումը, վկայակոչված հարցերը իրենց կարգավորումը կստանան ՀՀ արդարադատության նախարարի համապատասխան հրամանով:
	

	
	
	11. Նախագծի Հավելվածի 1-ին գլխի 8-րդ կետի 1-ին ենթակետով սահմանված է, որ քրեակատարողական հիմնարկը պարտավոր է անհետաձգելի բուժօգնության արտագնա բրիգադների միջոցով ապահովել պացիենտների անվտանգ տեղափոխումն այլ լիցենզավորված բժշկական կազմակերպություններ անհրաժեշտ բժշկական օգնության և սպասարկման համար: 
Սակայն Նախագծի Հավելվածում չեն նախատեսվել արտագնա բրիգադների համար անհրաժեշտ տեխնիկական և մասնագիտական որակավորման պահանջներն ու պայմանները՝ Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 1-ի 96.1-րդ կետին համապատասխան:
Ուստի, առաջարկում ենք Նախագծում սահմանել քրեակատարողական հիմնարկներում կամ քրեակատարողական ծառայությունում անհետաձգելի բուժօգնության արտագնա բրիգադների կամ բրիգադի՝ որպես առանձին միավորի, առկայության պարտադիր պայմանը, և դրա պատշաճ կազմակերպման համար անհրաժեշտ տեխնիկական և մասնագիտական որակավորման պահանջներն ու պայմանները՝ հաշվի առնելով քրեակատարողական ծառայության առանձնահատկությունները: 
	Ընդունվել է մասնակի: 

	Նախագծում կատարվել է փոփոխություն:

	
	
	12. Նախագծի Հավելվածի 1-ին գլխի 8-րդ կետի 5-րդ ենթակետով սահմանված է, որ վիրաբուժական և գինեկոլոգիական կաբինետները կարող է ծավալվել ընդհանուր պրակտիկայի բժշկի կաբինետի հետ համատեղ` միևնույն տարածքում, սակայն անհրաժեշտ է քննարկել այդ կաբինետները համատեղելու նպատակահարմարությունը, այդ թվում՝ վարակների տարածումը կանխելու նկատառումով:
	Ընդունվել է մասնակի[footnoteRef:4]:  [4:  Նման կարգավորումը պայմանավորված է Քրեակատարողական հիմնարկներում բժշկական ծառայությունների համար տարածքների սահմանափակությամբ: Հաշվի առնելով ներպոլիկլինիկական վարակների ռիսկը, սահմանվել է, որ  այդ կաբինետներում գործունեությունը կիրականացվի սանիտարական օրենսդրության պահանջների պահպանմամբ:] 

	Նախագծում կատարվել է համապատասխան փոփոխություն:

	
	
	13. Նախագծի Հավելվածի 2-րդ գլխով սահմանվել են հիվանդանոցային բժշական օգնության և սպասարկման տեխնիկական և մասնագիտական որակավորման պահանջները և պայմանները կալանավորված անձանց և դատապարտյալների համար ստեղծված բժշկական կազմակերպություններում՝ հիմք ընդունելով Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 2-ով սահմանված հիվանդանոցային (մասնագիտացված) բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները, սակայն հաշվի չեն առնվել միևնույն որոշման համապատասխան բաժնում առկա Հավելված 2-ի պարզաբանումները (օրինակ՝ մեկ կամ ավելի մասնագիտացված բաժանմունքներ, ախտահանման բաժին և այլն): 
Ուստի, առաջարկում ենք վերանայել սահմանված հիվանդանոցային բժշկական օգնության և սպասարկման տեխնիկական և մասնագիտական որակավորման պահանջները և պայմանները կալանավորված անձանց և դատապարտյալների համար ստեղծված բժշկական կազմակերպություններում՝ հաշվի առնելով վերոնշյալ պարզաբանումներն ու քրեակատարողական բժշկության առանձնահատկությունները:
	Ընդունվել է մասնակի[footnoteRef:5]: [5:  Հիվանդանոցային հատվածի համար սահմանված դրույթներում նկատի են առնվել հիշատակված պարզաբանման մեջ ներկայացվող բոլոր պահանջները, որոնք վերաբերելի են Քրեակատարողական բժշկության կենտրոն» ՊՈԱԿ-ին, այդ թվում բերված օրինակը:] 

	Նախագծում կատարվել է փոփոխություն:

	






	
	14. Նախագծի Հավելվածում սահմանված չէ անհետաձգելի բժշկական օգնության դեղամիջոցների և նյութերի ցանկը: 
Ուստի, առաջարկում ենք Նախագծում նախատեսել վերոնշյալ ցանկը՝ հաշվի առնելով Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 2-ի 96.1-րդ կետի 13-րդ ենթակետով սահմանված դրույթները:
	Չի ընդունվել:
Նորմատիվ իրավական ակտերի մասին ՀՀ օրենքի 9-րդ հոդվածի համաձայն Նորմատիվ իրավական ակտի կարգավորումը չպետք է դուրս գա իր առարկայի շրջանակներից: Նախագծով կարգավորվում են կալանավորված անձանց և դատապարտյալների համար ստեղծված բժշկական կազմակերպությունների կողմից տրամադրվող  բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջները և դրա կարգավորման առարկայի շրջանակից դուրս է անհետաձգելի բժշկական օգնության դեղամիջոցների և նյութերի ցանկի սահմանումը, իսկ Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման Հավելված 2-ի 96.1-րդ կետի 13-րդ ենթակետով սահմանված դրույթները վերաբերելի են  հիվանդանոցների ընդունարանների և անհետաձգելի բուժօգնության բաժանմունքների արտագնա բրիգադի տեխնիկական և մասնագիտական որակավորման պահանջներին ու պայմաններին:
	

	
	
	15. Նախագիծը սահմանում է քրեակատարողական հիմնարկներում բժշկական օգնություն և սպասարկում ապահովելու համար անհրաժեշտ տեխնիկական և կադրային հագեցվածությունը, որտեղ, սակայն, անդրադարձ չի կատարվել քրեակատարողական հիմնարկներում խնամքի կարիք ունեցող կամ հաշմանդամություն ունեցող անձանց տեղաշարժման և այլ կարիքների ապահովման համար անհրաժեշտ բժշկական պարագաների ապահովմանը:
	Չի ընդունվել:
Նորմատիվ իրավական ակտերի մասին ՀՀ օրենքի 9-րդ հոդվածի համաձայն Նորմատիվ իրավական ակտի կարգավորումը չպետք է դուրս գա իր առարկայի շրջանակներից: Նախագծով կարգավորվում են կալանավորված անձանց և դատապարտյալների համար ստեղծված բժշկական կազմակերպությունների կողմից տրամադրվող  բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջները և դրա կարգավորման առարկայի շրջանակից դուրս է քրեակատարողական հիմնարկներում խնամքի կարիք ունեցող կամ հաշմանդամություն ունեցող անձանց տեղաշարժման և այլ կարիքների ապահովման համար անհրաժեշտ բժշկական պարագաների ապահովմանը: Նշված հարցերը իրենց կարգավորումը կստանան բանտային առողջապահության ոլորտի այլ հարցերի կարգավորմանն ուղղված իրավական ակտերի նախագծերի մշակման փուլում:
	



